ახალი კორონავირუსით  (SARS-CoV-2) გამოწვეული ინფექციის (COVID-19) შესაძლო შემთხვევების გავრცელების პრევენციისა და საეჭვო და/ან დადასტურებულ შემთხვევებზე რეაგირების მზადყოფნისათვის, მიზანშეწონილად ჩაითვალა, ქვეყნის მასშტაბით სამედიცინო დაწესებულებების იდენტიფიცირება შემდეგი სახით:
1. საწოლფონდის სრულად  მობილიზება COVID-19 საეჭვო და დადასტურებული შემთხვევების დიაგნოსტიკისა და მართვისთვის;
2. საწოლფონდის სრულად მობილიზება ცხელების მქონე პაციენტების მომსახურებისთვის; 
3. „ცხელების ზონის“ გამოყოფა ცხელების მქონე ნებისმიერი პაციენტის წინასწარი შეფასებისა და COVID-19 ტრიაჟის მიზნით 


ზემოაღნიშნულის შესაბამისად, განისაზღვრა დაწესებულებები დანართი N1, დანართი N2 და დანართი N3-ის მიხედვით.

დანართი N1-ით განსაზღვრული დაწესებულებები განახორციელებენ მაღალი რისკის პაციენტების (საკარანტინე ან თვითიზოლაციის სივრცეებში მყოფი პირები, COVID-19 დადასტურებული შემთხვევების კონტაქტები) პირველად ტრიაჟს, დიაგნოსტირებას, COVID-19 დადასტურებული შემთხვევების, მათ შორის დანართი N2 და დანართი N3  განსაზღვრული სამედიცინო დაწესებულებებიდან რეფერირებული პაციენტების, მართვას; 
დანართი N2-ით განსაზღვრული დაწესებულებები განახორციელებენ ცხელების მქონე ნებისმიერი პაციენტის პირველად ტრიაჟს, დიაგნოსტირებას, COVID-19 დიაგნოზის დადასტურების შემდეგ პაციენტის რეფერალს დანართი N1-ით განსაზღვრულ უახლოეს სამედიცინო დაწესებულებებში, გარდა მძიმე შემთხვევებისა, რომელთა რეფერალისთვის სამედიცინო დაწესებულების შერჩევა ხდება სსიპ სოციალური მომსახურების სააგენტოს მითითების საფუძველზე. COVID-19 დიაგნოზის გამორიცხვის შემთხვევაში, პაციენტის შემდგომი გამოკვლევებისა და მკურნალობისთვის გადამისამართებას უახლოეს სამედიცინო დაწესებულებაში. 
დანართი N3-ით განსაზღვრული დაწესებულებები განახორციელებენ ცხელების მქონე პაციენტის  საწყის ტრიაჟს „ცხელების ზონაში“.  ტესტირების ალგორითმის შესაბამისად COVID-19 არსებობის გამორიცხვამდე, სამედიცინო დაწესებულებაში პაციენტის მომსახურებას იზოლირებულ გარემოში, სამედიცინო პერსონალის მიერ ინფექციის კონტროლის ზომების მკაცრად დაცვით. საწყისი ტრიაჟის შემდეგ COVID-19 საეჭვო ან დადასტურებული შემთხვევების რეფერალს დანართი N1-ით განსაზღვრულ უახლოეს სამედიცინო დაწესებულებებში.

ამასთან ბრძანებით განსაზღვრული ყველა დაწესებულება ვალდებულია გამოყოს COVID-19  ტესტირებისთვის შესაფერისი ბიოლოგიური მასალის აღებაზე, სწრაფი ტესტების შესრულებაზე, შესაფერის შემთხვევაში გამოსაკვლევი მასალის შენახვასა და ტრანსპორტირებაზე პასუხისმგებელი პირები. 

